
Larrialdiko galgatzeari buruzko jardunaldi praktikoak garatuko dira, gaur eta bihar, Iruñean

"Frena a tiempo" MAPFRE Fundazioak antolatutako kanpaina bat da, 2005-2012 Bide Segurtasuneko Nafarroako Estrategiaren ekimenen esparruan

2007ko urriaren 25a, osteguna  Gaurko egunean zehar eta bihar, Iruñean, turismoen larrialdiko galgatzeari buruzko jardunaldi praktiko batzuk garatuko dira, MAPFRE Fundazioak antolatuta, Nafarroako Gobernuaren 2005-2012 Bide Segurtasuneko Nafarroako Estrategiaren ekimenen barruan.
Gaurko jardunaldiko hasiera-ekitaldian Barne Departamentuko zuzendari nagusi Juan Ramón Rábade izan da. Jardunaldia Nafarroako Unibertsitate Publikoaren campusean egin da, “Reyno de Nafarra” Futbol Zelaiaren aurre aldeko aparkalekuan, hain zuzen ere. Biharko jardunaldia, ordea, Nafarroako Unibertsitatean izango da, Kiroldegiaren ondoan instalatutako zirkuitu batean. Jardunaldi biak goizeko 10etatik arratsaldeko18etara garatuko dira, etenik egin gabe. Praktika hauek burutu nahi dituzten gidariek bietako edozein kokalekutara jo dezakete, bere gida-baimenarekin. 

Aipatutako fundazioak “Frena a tiempo” ekimen hori, dagoeneko, Espainiako beste hirietan garatu du, edota urte amaiera arte garatuko du, besteak beste, Logroño, Zaragoza, Oviedo, Gasteiz, Bartzelona, Sevilla edo Madril. 

Benetako praktikak lau turismorekin eta larrialdiko bi egoerarekin

Koordinatzaile bat eta hiru begirale izango dira, lau ibilgailurekin batera, animatzen diren gidarien laguntzaileak (gehienez hogei parte-hartzaile ordu bakoitzeko), eta horretarako berariaz prestatu den zirkuitu batean zehar ibiliko dira. Jarduera,  60 km/h abiaduran zirkulatzean datza, 300 metro inguru duten bi pista paralelotan; batak bide-zorua bustita izango du eta besteak, berriz, oztopoak. Bi egoeretan galgatzen ikasteko, gidariarentzat eta laguntzaileentzat ahalik eta segurtasun handiena bermatuko da, ibilgailuetako ABS ekipamendua aprobetxatuz.  

Hain zuzen ere, parte-hartzaile bakoitzarekin batera, lehenengo biran, begirale bat izango da, eta horrek zirkuituan sortutako bi egoerei erantzuteko teknikak irakatsiko dizkio, alegia, bide-zoru bustita eta oztopoak errepidean. Horrenbestez, lehenengo egoeran, ibilgailua gidatzeko ahalmena galdu gabe menperatu nahi da  galgatzeko teknika; bigarrenean, berriz, trebetasuna eta bolantearekiko abilezia uztartu nahi dira oztopoa gainditzeko. 

Proba praktikoa amaitu ondoren, parte-hartzaile bakoitzak partaidetzako galdetegi bat beteko du bere datuekin, eta antolatzaileek diptiko bat emango diote ABS teknikako galgaketari buruzko aholku tekniko batzuekin. Horretaz gain, linterna bat jasoko du opari gisa. 

ABS sistemaren garrantzia


Praktiketan parte hartzen duten pertsonek jasotzen duten diptikoak ABS sistema zertan datzan, nola funtzionatzen duen eta bere abantailak zeintzuk diren azaltzen ditu. Galgak blokeatzearen aurkako sistema hori gurpilak blokeatzea saihesten duen dispositiboa da, gidariak galgaren pedala ahalik eta indar handienarekin zapaldu arren. Galga-sistemaren osagarri gisa, bere eraginkortasuna, besteak beste, gidariaren abileziarekin eta pneumatikoen egoerarekin zuzenean lotuta dago. Baina, nahiz eta ABS bezalako sistemek egungo ibilgailuak seguruago bilakatu, segurtasun handiago izateak ez du esan nahi modu arriskutsuagoan gidatu daitekeenik. 


Sistema horrek ibilgailuaren gurpiletan instalatutako sentsore batzuen bidez funtzionatzen du. Horiek biraketa-abiadura neurtzen dute une bakoitzean. Galgaketa unean, gurpila gehienezko blokeora iristen ari bada (une horretan biratzeari uzten dio eta zoladura gainean arrastatzen da), sentsoreak seinale bat  bidaltzen du gune elektronikora, eta azken horrek, hein berean, gurpilean galgatze-presioa zenbat eta nola murriztu behar den adierazten du, guztiz blokeatu ez dadin. 


ABS sistemaren abantaila nagusia galgaketa hobetzen duela da, batzuetan, ibilgailua gelditzeko beharrezko metroak murriztuz. Gainera, kontrola galtzeko aukerak murrizten ditu, izan ere, blokeatzen ez denez, direkzioa menperatu daiteke galkatzen ari den bitartean, oina pedaletik altxatu beharrik gabe, eta ibilgailua irristatzea eta kontrolik gabe mugitzea ekidinez. 


Halaber, diptikoak hainbat aholku ematen du larrialdi kasuetan ABS sistema ahalik eta modu eraginkorrenean erabiltzeko, besteak beste: 


-Guztiz galgatzea pedalean eragindako presioa murriztu gabe, ibilgailua erabat gelditu arte; 


-Aldi berean enbragea zapaltzea, motorraren funtzionamenduak galgatze- distantzia ez luzatzeko. 

Bideko ezbeharren tasa eta gazte nafarrak

Aurtengo lehenengo bederatzi hilabeteetan, Nafarroako errepidetan 34 lagun hil dira. Horietatik, 13 (hau da, %38,2) 18 eta 30 urte bitartekoak ziren, bide heriotzak gehien astindutako adin tartea, alegia. Era berean, 2006. urtean Nafarroan 55 lagun hil ziren, eta horietatik 22, 18 eta 35 urte bitartekoak ziren (%40). 

Gidari gazteenen kolektiboetako “hauskortasuna” bide ezbeharren tasari dagokionez, Nafarroako Gobernuak 2005-2012 aldirako onetsitako Bide Segurtasuneko Nafarroako Estrategian islatzen da. Estrategia hori abian jarri eta lehenengo bi urteetan, dagoeneko, Europar Batasunaren helburu bat betetzea lortu du, hau da, 2000. urtean herriek izandako heriotza tasa erdira murriztea (Foru Komunitatean urte horretan 118 lagun hil ziren, eta 2006. urtean, berriz, 55). 

Mapfre Fundazioak babesten duen ekimena, arlo honetan, Nafarroan abian jarritako jardueretako bat da, bai gidari berriak segurtasunez gidatzearen garrantziaz sentsibilizatzeko, eta bai ezagutza teknikoez eta trebetasunaz hornitzeko, izan ditzaketen ezbeharren eragina saihesteko edo murrizteko. 

Nafarroako Gobernuak, Bide Segurtasuneko Nafarroako Estrategiaren baitan, gazteei zuzendutako beste kanpaina batzuk ere sustatzen ditu, besteak beste: ziklomotoreei eta motozikletei espezifikoki zuzendutakoa “en Moto y Seguro”; “No bebenduzcas” kanpaina, alkohola eta drogak kontsumitzeari eta gidatzeari buruzkoa; “Gracias por llegar” izenekoa, gidariari lo hartzen ari dela abisatzen dion gailu akustiko bat, bidaia luze bat hasi aurretik ematen dizkion aholkuekin batera; edo “Road Show” bide ikuskizuna. 

ENSV-k ere heziketa, informazio eta prebentzio kanpainak antolatuko ditu unibertsitate aurreko biztanleentzat, esate baterako: bide segurtasunari buruzko eskolatik kanpoko edukiak eta jarduerak sartzea eskoletako curriculumetan; Landaben trafikoko haur parkeari eta Nafarroa osotik zehar puntualki instalatzen direnei laguntzea; hainbat udalerrietan Nafarroa Egunean garatutako bide informazioaren programa; edo eskola markesinak ipintzea autobus horien geltokien kokapenaren segurtasuna kontuan hartuta. 

Era berean, Nafarroako Gobernuak bestelako jarduerak sustatu ditu gurasoak, senitartekoak eta hezitzaileak bide-heziketarekiko gizabideko jarrera erantzukizunen sustapenean inplikatzeko. Horrela, honako ekintzak burutu dira: haurrak eusteko sistemei edo ibilgailuetarako aulkitxoei buruzko informazio liburuxkak argitaratu dira, Europako “Euchires” proiektuan lagundu da, segurtasun uhala eta aulkitxoak erabiltzea sustatzen duten gurasoentzako eta haurrentzako panpinatxoak banatuz, bide segurtasunari buruzko informazio jardunaldiak antolatu dira hezitzaileentzat eta irakasleentzat, eta Nafarroa osotik zehar instalatutako trafikoko haur-parkeetan haurrei aitona-amonekin joateko gonbitea egin zaie trafiko istripuen prebentzioan belaunaldien arteko konplizitatea bilatuz. 

